
№ 

Үйл 

ажиллагааны  

чиглэл 

Үзүүлэлт Тоо 

1.  

Эрх зүйн 

сургалт, 

сурталчилгаа 

Зохион байгуулсан эрх зүйн сургалт, 

хэлэлцүүлэг  

87 

Үүнээс сургалт, хэлэлцүүлэгт 

хамрагдсан хүний тоо /Давхардсан 

тоогоор/ 

 

8410 

Зохион байгуулсан эрх зүйн 

сурталчилгаа  

106 

Боловсруулсан гарын авлага, 

сургалт, сурталчилгааны материал  

89 сэдвээр 

13300ш 

Радио, телевизийн нэвтрүүлэг  0 

Сонин хэвлэлээр сурталчилсан  0 

Бусад хэвлэл мэдээллийн 

хэрэгслээр сурталчилсан 

4350 

ӨВӨРХАНГАЙ АЙМГИЙН БАТ-ӨЛЗИЙ СУМЫН 
ЭРХ ЗҮЙН СУРГАЛТ, СУРТАЛЧИЛГААНЫ 2023 ОНЫ ТАЙЛАН 

 
2023 оны 11 дүгээр сарын 30                                                                                                 Өвт 

 
 

Удирдлага зохион байгууллалт болон нутгийн удирдлага, төрийн захиргааны 
 байгууллагаас хэрэгжүүлсэн сургалт, сурталчилгаа 

 
Бат-Өлзий сумын нутаг дэвсгэрт 2023 онд зохион байгуулж хэрэгжүүлэх хууль, эрх 

зүйн сургалт, сурталчилгааны төлөвлөгөөг боловсруулан батлуулж, хэрэгжилтийг зохион 
байгуулан ажиллалаа.   

 
Монгол Улсын Засаг захиргаа, нутаг дэвсгэрийн нэгж, түүний удирдлагын тухай 

хууль, Хөдөлмөрийн шинэчилсэн хууль, Төрийн албаны тухай хууль болон бусад хууль, 
тогтоомжийг мөрдөн хэрэгжүүлж, сурталчлах ажлын хүрээнд хуулийн гарын авлагыг 
бэлтгэн тарааж, иргэдэд хууль журмыг таниулж олон нийтийн сүлжээгээр болон 
мэдээллийн самбар, эрх зүйн хөтчийн булангаар дамжуулан хүргэж байна.  

 
2022 оны 01 дүгээр сард Цагаан сарын баярыг тохиолдуулан сумын Гэмт хэргээс 

урьдчилан сэргийлэх ажлыг зохицуулах салбар зөвлөл, Цагдаагийн тасаг хамтран Архидан 
согтуурахтай тэмцэх тухай хуулийн чиглэлээр гарын авлага бэлтгэн архи, согтууруулах 
ундаа хэрэглэсэн үедээ жолоо барихгүй байх, түүний хор уршгийн талаар сэрэмжлүүлэг 
бэлтгэн Замын хөдөлгөөнд оролцож буй 120 жолоочид тарааж болзошгүй эрсдэлээс 
сэргийлж ажилласан. 

 
           Монгол Улсын Засаг захиргаа, нутаг дэвсгэрийн нэгж, түүний удирдлагын тухай 

хуулийн 46 дугаар зүйлийн 46.2 дахь заалтын дагуу 6 багийн иргэдийн Нийтийн Хурлыг 
улирал бүр зохион байгуулан ажилласан.  6 багийн иргэдийн Нийтийн хурал 2023 оны 6 
дугаар сарын 05-наас 15-ны хооронд сумын иргэдийн Төлөөлөгчдийн Хурал, ЗДТГазар 
хамтран зохион байгуулж, багийн хурлуудад нийт 789 иргэн оролцлоо.  

 
ОНХС-ийн хөрөнгө болон малын тоо толгойн албан татвараар 2024 онд хэрэгжүүлэх 

хөрөнгө оруулалт, хөтөлбөр, төсөл арга хэмжээний саналуупыг иргэдээс авч, саналыг 
эрэмбэллээ. Мөн сумын удирдлагууд болон ЗДТГ-ын мэргэжилтнүүд хууль эрх зүй, 
хөдөлмөр халамж үйлчилгээ, эрүүл мэнд, нийгмийн даатгал, иргэний бүртгэл, татвар, 
байгаль орчин, Гэмт хэрэг зөрчлөөс урьдчилан сэргийлэх чиглэлээр иргэдэд мэдээлэл өгч, 
шторк,  1000 ш боршур гарын авлага тараан, зөвлөгөө, зөвлөмж өгч ажилласан. 

4-р улирлын хурлыг 2023 оны 11 дүгээр сарын 20-нд 3, 5 дугаар багийн иргэдийн 

Нийтийн Хуралдаан зохион байгуулагдсан бөгөөд 182 иргэн оролцлоо. Бусад багуудын 
хуралдаан хийгдэхээр төлөвлөж байна. Багийн хурлаар ИТХ болон ЗДТГ-ын мэргэжилтнүүд 
холбогдох хууль, тогтоомжийн мэдээ мэдээллүүдийг иргэдэд хүргэж ажилласан. 

 

  
 
БИНХ-ын үеэр Монгол Улсын Эрүүгийн хэрэг хянан шийдвэрлэх тухай хуулийн 29.6 

дугаар зүйлийн 1 дэх хэсэг, Гэмт хэрэг зөрчлөөс урьдчилан сэргийлэх тухай хуулийн 29 
дүгээр зүйлийн 29.1 хэсгийн 29.1.10 дахь заалтыг тус тус удирдлага болгон энэ төрлийн 
гэмт хэрэг гарахад нөлөөлсөн шалтгаан нөхцөлүүдийг арилгах зорилгоор Малчдад малаа 
хариулгатай байлгах талаар мэдээлэл өгч, малын хулгайн гэмт хэрэгтэй тэмцэх, урьдчилан 
сэргийлэх тухай хууль, Зөрчлийн тухай хууль, Эрүүгийн хуулиар гарын авлага хийж 200 
гаруй малчдад тараасан байна.   

Сумын ГХУСАЗСЗөвлөлөөс Хулгайн гэмт хэргээс урьдчилан сэргийлэх зорилгоор 
шторк бэлтгэн цахим сүлжээгээр иргэдэд мэдээлэл түгээсэн. 

Тэмдэглэлт баярууд болох “Мартын 8”, Олон улсын гэр бүлийн өдөр”, “Хүүхдийн 

эрхийг хамгаалах” өдөрт зориулан ярилцлага бэлтгэж цахим сүлжээнд нийтэлж 5000 гаруй 

хүнд хүрсэн.  

      
             

Улсын хэмжээнд 4 аймгийн 5 суманд хэрэгжиж буй Орчны бүсийн зээлийн эргэлтийн 
сан төсөл, хөтөлбөрийн хүрээнд Бат-Өлзий сумын орчны бүсэд нутагладаг айл өрхүүдэд 
олгох хөнгөлөлттэй зээлийн талаар 20 гаруй өрхийн 54 малчинд мэдээлэл өглөө.  

 

    
 
2023 оны 05 дугаар сарын 05-нд аймгийн Онцгой байдлын газар, сумын ЗДТГазар 

хамтран иргэдэд Шар усны үерийн аюул, ой хээрийн гал түймрээс урьдчилан сэргийлэх 
өдөрлөгийг зохион байгуулсан. Тус өдөрлөгөөр сумын Онцгой комиссын гишүүд, 
мэргэжлийн ангийн бүрэлдэхүүн, иргэд нийт 200-аад иргэнд сургалт, сурталчилгаа зохион 
байгуулж, мэргэжлийн ангиудын аранзны бэлэн байдлыг шалган заавар зөвлөгөө өгсөн. 

 
Монгол Улсын Засгийн газрын 2011 оны 339 дүгээр тогтоолоор батлагдсан 

“Гамшгийн аюулын тухай зарлан мэдээллийн дохио дамжуулах журам”,  Засгийн газрын 
2011 оны 340 дүгээр тогтоолоор батлагдсан “Гамшгийн үеийн дайчилгаа, нүүлгэн 
шилжүүлэх журам”-ыг хэрэгжүүлж, 2023 оны 06 сарын 08-ны өдрийн 16:00 цагт “Зарлан 
мэдээллийн дохио”-гоор иргэд олон нийтийг цугларах талбайд буюу Соёлын төвийн урд 
талбайд жагсаасан. Зарлан мэдээллийн дохиогоор цугларсан иргэдэд Гамшгийн аюулын 
тухай зарлан мэдээллийн дохио дамжуулах журам, гамшгийн үеийн дайчилгаа, нүүлгэн 
шилжүүлэх журмын талаар мэдээлэл өгч, аранз, техниз хэрэгслийн бэлэн байдлыг 
шалгалаа. Бэлэн байдалд 276 хүн, 12 машин, 5 мотоцикль цугларсан.      

Бат-Өлзий сумын Засаг даргын 

Тамгын газарт “Авлигын эсрэг хамтдаа” 110 
самбарыг хийж байршууллаа. Самбарт 
гомдол мэдээлэл хүлээн авах утас, Авлига, 
албан тушаалын гэмт хэргээс урьдчилан 
сэргийлэх мэдээ, мэдээлэл, холбогдох хууль 
тогтоомжийн талаарх мэдээллийг орууллаа.  

 
 
Сумын иргэдэд Монгол Улсын Эрүүгийн тухай хуулийн 11 дүгээр бүлэг “Хүний эрүүл 

мэндийн халдашгүй байдлын эсрэг гэмт хэрэг, Гэр бүлийн хүчирхийлэл үйлдэхэд хүлээлгэх 
хуулийн хариуцлагын талаарх заалтуудыг олон нийтийн сүлжээгээр “Бат-Өлзий сумын 
нэгдсэн грүпп”-ээр болон мэдээллийн самбараар мэдээллэсэн. Хуулийн мэдээлэл 1000 
гаруй хүнд хүрсэн. 

  
Мөн гарын авлага боловсруулж 200 гаруй иргэнд тарааж, хууль, эрх зүйн мэдээллийг 

өдөр бүр иргэдэд хүргэн ажиллаж байна.  
 

 



6 
 

 
Авлига, албан тушаалын гэмт хэргээс урьдчилан сэргийлэх талаар сумын Төсвийн 

байгууллагын дарга, эрхлэгч нарт сумын Засаг даргын 2023 оны 1/76 дугаар албан бичгээр 
үүрэг чиглэл өгч, хугацаатай үүрэг даалгавар хүргүүлсэн.  

Удирдах болон гүйцэтгэх албан тушаалтнуудад авлига, ашиг сонирхлын зөрчлөөс 
урьдчилан сэргийлэх сургалт, мэдээллийг өгөв. Сургалт, мэдээлэлд 120 албан хаагч 
хамрагдав.  
 

 
Сумын иргэдийн Төлөөлөгчдийн Хурлын ажлын албанаас Эрүүл мэндийн 

байгууллагын үйлчилгээний стандартад иргэдийн үнэлэлт, дүгнэлт хийх “Иргэдийн дуу 
хоолой ба түүний үр нөлөө” хэлэлцүүлэгийг зохион байгууллаа. Тус хэлэлцүүлэгт 364 
төрийн байгууллагын ажилтан албан хаагчид болон иргэд оролцож, хэлэлцүүлгээс гарсан 
санал хүсэлт, дүгнэлтийг боловсруулж байна.  

 

2023 оны 11 дүгээр сарын 24-нд ИТХ, ЗДТГазраас Төрийн албан хаагчдын нэг өдөр 
арга хэмжээний хүрээнд “Төрийн албан хаагчдын харилцаа, хандлага” сэдэвт илтгэлийг 
ИТХ-ын нарийн бичгийн дарга Ж.Чимэддулам албан хаагчдад танилцууллаа. Илтгэлийг 
нийт 35 албан хаагч сонслоо.  

Өвөрхангай аймгийн Хархорин сумын сум дундын Цагдаагийн хэлтэстэй хамтран 
2023 оны 10 дугаар сарын 28-ны өдөр Бат-Өлзий суманд “Малчдын зөвлөгөөн”-ийг зохион 
байгууллаа. Зөвлөгөөнд сумын 6 багийн 87 малчин хамрагдсан. 

  
 
ӨВ. Бат-Өлзий сумын Хууль, эрх зүйн хөтөч пэйж хуудас нээж, хөгжүүлэлтийг хийж, 

Пэйж хуудсаар хууль, эрх зүй, дүрэм журмыг сурталчилан ажиллаж байна.  
 
 
 
 
 
 
  
 
 

 
 
 
 
 
 
 
 
 
ЗДТГ-ын Хууль, эрх зүйн мэргэжилтэн нь Монгол Улсын Шүүхийн тухай, Иргэний 

хэрэг шүүхэд хянан шийдвэрлэх тухай хууль, Эвлэрүүлэн зуучлалын тухай хуулийн талаарх 
мэдээлэл, гарын авлага, шүүхэд нэхэмжлэл гаргах загвар, заавар зөвлөмжийг 180 гаруй 
иргэнд өгч ажилласан.  



8 
 

2023 оны 05 дугаар сарын 17-нд ЗДТГ-ын Хууль, эрх зүйн мэргэжилтэн Г.Доржханд 
Төсөвт байгууллагуудын хувийн хэрэг бүрдүүлж, хүлээн авч хариуцдаг албан хаагч нарт 
Төрийн албаны зөвлөлийн 2022 оны 600 дугаар тогтоолоор сургалт хийж, зөвлөгөө өгсөн. 
Сургалтад 9 албан хаагч хамрагдсан.  

Нийгмийн даатгалын хууль, тогтоомж, Эрүүл мэндийн даатгалын тухай хууль 
тогтоомж, Нийгмийн даатгалын сангаас олгох тэтгэвэр тэтгэмжийн тухай хуульд нэмэлт 
өөрчлөлт оруулах тухай хуулийн хэрэгжилтийг ханган ажиллаж, Бат-Өлзий сумын албан 
ёсны цахим хаягаар, багийн иргэдийн нийтийн хурлаар, “Бат-Өлзий сумын Нийгмийн 
даатгалын мэдээлэл солилцоо” цахим хаягаар тус тус дамжуулан мэдээ мэдээллийг 
тогтмол түгээн ажиллаж байна. “Ажил олгогч - даатгуулагч таны төлөө” сарын аяны хүрээнд 
58 иргэнд нийгмийн даатгалын хууль тогтоомжийн талаар мэдээлэл хүргэж ажилласан. 05-
р сарын 15-нд “Даатгалтай ирээдүй” сургалтад 46 сурагч мэдээлэл авсан. 2-р багийн 
малчны хотонд сургалт хийж нийт 18 иргэнд тараах материал тараасан. 

 
Аймгийн иргэдийн Төлөөлөгчдийн Хурлын 2022 оны 12 дугаар сарын 02-ны өдрийн 

15/05 дугаар тогтоолоор 2023 оныг “Хүнсний хангамжийг нэмэгдүүлэх жил” болгон 
зарласан. Зорилтот жилийн нээлтийг 2023 оны 05 дугаар сарын 05-ны өдөр зохион 
байгуулж, Тариаланч, хүнс үйлдвэрлэгдийн зөвлөгөөнийг хамтатган зохион байгуулав. 
Шйдвэрийг иргэд, олон нийтэд сурталчлан таниулж, нээлтийн арга хэмжээ, зөвлөгөөнд 68 
иргэн хамрагдаж мэдээлэл авсан.  

Сумын Хөдөө аж ахуйн тасаг, Мал эмнэлгийн тасгаас малчдыг хууль, эрх зүйн мэдээ, 
мэдээллээр хангах зорилгоор 1, 2, 3, 4, 5, 6 дугаар багийн давхардсан тоогоор 1136 
малчидтай биечилсэн уулзалтуудыг зохион байгуулж, мал аж ахуйн салбарын өнөөгийн 
байдал, цаашид хэрэгжүүлэх зорилго, зорилтуудыг танилцуулан малчдын санал хүсэлтийг 
хүлээн авч ажилласан. Мөн багуудийн хурлаар Малын генетик нөөцийн тухай хууль, Мал, 
амтны эрүүл мэндийн тухай хууль, Тариалангийн тухай хуулийн талаар мэдээлэл өгч гарын 
авлага тараасан.   

Малын генетик нөөцийн тухай хууль, Мал, амтны эрүүл мэндийн тухай хууль, 

Тариалангийн тухай хуулийн хэрэгжилтийг хангуулж мал аж ахуй, өвөлжилт, хаваржилт, 
Газар тариалангийн чиглэлээр холбогдох мэргэжилтэн, малчин, тариалан эрхлэгч 20 
иргэнд мэдээлэл, сургалт зохион байгуулсан.  

2023 оны 11 дүгээр сарын 08-ны өдөр Сумын ГХУСАЗСЗөвлөлөөс төрийн албан 
хаагчдын хууль эрх зүйн мэдлэгийг нэмэгдүүлэх зорилгоор СӨББ-1, СӨББ-2-ын албан 
хаагчдад Авлигын тухай ойлголт, түүнээс урьдчилан сэргийлэх, сумын хэмжээнд үйлдэгдэж 
буй гэмт хэргийн талаарх ерөнхий мэдээлэл, үйлдэгдэж буй шалтгаан нөхцөл, Хүрээлэн 
буй орчны эсрэг гэмт хэрэг, Хууль бусаар мод бэлтгэх гэмт хэрэг, Хүүхдийн эрхийн тухай 
хууль зэрэг сургалтыг зохион байгуулсан. Тус сургалтад 2 байгууллагын 48 албан хаагч 
хамрагдсан.  

 
 
 
 
 
 

       

 
 
 

  
Сумын иргэдэд Монгол Улсын Эрүүгийн тухай хуулийн 11 дүгээр бүлэг “Хүний эрүүл 

мэндийн халдашгүй байдлын эсрэг гэмт хэрэг, Гэр бүлийн хүчирхийлэл үйлдэхэд хүлээлгэх 
хуулийн хариуцлагын талаарх заалтуудыг олон нийтийн сүлжээгээр “Бат-Өлзий сумын 
нэгдсэн грүпп”-ээр болон мэдээллийн самбараар мэдээллэсэн. Хуулийн мэдээлэл 1000 
гаруй хүнд хүрсэн. 

Суманд архи, согтууруулах ундаа худалдан борлуулдаг, үйлчилгээ үзүүлж байгаа 23 
иргэн, ААНэгжийн эздэд 2023 оны 11-р сарын 07-ны өдөр “Согтууруулах ундаа худалдах, 
үйлчлэх тусгай зөвшөөрөл авах үйлчилгээний ангилал, тавигдах шаардлага батлах тухай” 
Хүнс, хөдөө аж ахуй, хөнгөн үйлдвэрийн сайдын 2023 оны А/419 дүгээр тушаал, 
“Согтууруулах ундаа худалдах, түүгээр үйлчлэх тусгай зөвшөөрлийн тоог тогтоох тухай”  
Хүнс, хөдөө аж ахуй, хөнгөн үйлдвэрийн сайд, Эрүүл мэндийн сайд, Хууль зүй, дотоод 
хэргийн сайдын хамтарсан 2023 оны А/470/А-327/А-306 дугаар тушаал, Согтууруулах 
ундааны хариуцлагатай үйлчилгээний сургалтын журам, архины тусгай зөвшөөрөл авахад 
шаардлагатай бусад мэдээллийг хүргэн сургалт зохион байгуулсан. Тус сургалтыг сумын 

ХААТасгийн мэргэжилтэн, Татварын улсын байцаагч, Улсын бүртгэгч, Нийгмийн даатгалын 
улсын байцаагч нар хамтран зохион байгуулав.  
 

 
 
Сумын бизнес эрхлэгчдийн холбооноос санаачлан 2023 оны 11-р сарын 01-ний өдөр 

“Бизнесийн орчин бидний оролцоо” сэдэвт хэлэлцүүлэг зохион байгуулж, Хэлэлцүүлэгт 
ЗДТГазраас Мал эмнэлгийн тасгийн дарга П.Аюушжав, ХААТасгийн мэргэжилтэн 
Э.Бадамханд нар оролцож салбарын чиглэлийн хууль тогтоомж, журмын талаар мэдээлэл 
өгч, бизнес эрхлэгчдийн санал, санаачлагыг дэмжин хамтран  ажилласан. Тус хэлэлцүүлэгт 
жижиг, дунд бизнес эрхлэгч 36 иргэн хамрагдсан. 

 

  
 
Хархорин сум дахь Сум дундын шүүх 2023 оны 04 дүгээр сарын 06-нд, 2023 оны 11 

дүгээр сарын 21-ний өдөр  буюу 2 удаа суманд нүүдэллэн ирж ажилласан. 2023 оны 04 
дүгээр сарын 06-нд ирж ажиллахдаа иргэдийн ажиллаж байсан байдал тогтоолгох, хамтын 
амьдралтай байсан болохоо тогтоолгох, малын А дансанд овог, нэр зөрүүтэй бичсэнийг 
залруулах, гэрлэлт цуцлуулж, хүүхдийн асрамж тогтоолгож, тэтгэлэг гаргуулах зэрэг 10 

нэхэмжлэл, шүүхийн шийдвэрийг албадан гүйцэтгүүлэх 6 хүсэлт, эвлэрүүлэн зуучлагчид 
хандаж гаргасан 3 өргөдлийг хүлээн авч, 10 иргэний хэргийг шүүх хуралдаанаар хянан 
шийдвэрлүүлж, ЗДТГ-ын албан хаагчдад шүүхийн гадагш чиглэсэн 6 төрлийн системийг 
хэрхэн ашиглаж мэдээлэл авах, шүүхийн иргэдийн төлөөлөгчийг сонгох, эвлэрүүлэн 
зуучлалын талаар мэдээлэл өгч, ЕБС-ийн дунд, ахлах ангийн 400 гаруй сурагчдад гэмт 
хэргээс урьдчилан сэргийлэх чиглэлээр сургалт зохион байгуулсан.  

 
2023 оны 11 дүгээр сарын 21-ний өдөр ажиллахдаа Шүүх байгууллагын нээлттэй, ил 

тод байдлыг хангах, шүүн таслах ажиллагааг иргэдэд ойртуулах зорилгоор Иргэний 
ажилласан жил тогтоолгох, хамтын амьдралтай байсныг тогтоох зэрэг онцгой ажиллагааны 
нэхэмжлэл хүлээн авч, тэдгээр иргэний хэрэгт гэрч асуух болон бусад ажиллагааг хийж, 8 
хэргийг хянан шийдвэрлэлээ. Иргэдийн эрх зүйн боловсролыг дээшлүүлэх зорилгоор 
бэлтгэсэн “Шүүхийн шийдвэрийн тойм” 3 төрлийн гарын авлага болон шүүхэд нэхэмжлэл 
гаргахад шаардагдах баримт материал, шүүхэд мэдүүлэх эрх, эвлэрүүлэн зуучлах 
ажиллагааны талаарх гарын авлагыг 50 гаруй иргэнд хүргэсэн.  

 
 
 
 
 
 
 
 
 
 
 
 
 
 
 
 
  

 
 
 
 
 
ЗДТГазрын Санхүүгийн албанаас 2023 оны 11 дүгээр сарын 23-ны өдөр сумын 

Соёлын төвд суманд үйл ажиллагаа явуулж буй  аж ахуй нэгж, байгууллагын дарга, нягтлан 
бодогч, хувиараа хөдөлмөр эрхлэгч, иргэдэд дараах сургалтыг амжилттай зохион 
байгууллаа. Сургалтад нийт 42 иргэн хамрагдлаа.  

2023 оны 10-р сард НҮБайгууллагын төслийн хүрээнд “Уур амьсгалын өөрчлөлтөд 

Ойн салбарын дасан зохицох чадавхыг нэмэгдүүлэх нь" чиглэлээр C4ecosolution зөвлөх 
үйлчилгээний багийнхан сумын ойн мэргэжлийн байгууллага, нөхөрлөлийн гишүүдэд 
сургалт явуулсан. Нийт 18 хүн хамрагдаж мэдээлэл авсан.  

 
  
  

 
 

  
 
 
 
 
 
 
 
 

  
 
 
 
 
 
 
 
 
 
Сум дундын Ойн анги, ОХБЦГХЗахиргаатай хамтран нь ойн мэргэжлийн 

байгууллагууд болон ойн нөхөрлөлүүдийн ахлагч нарт Ойн тухай хууль, Байгаль орчныг 
хамгаалах тухай хууль, Зөрчлийн тухай хуулийн холбогдох заалт, Эрүүгийн хуулийн 211 
дүгээр зүйлийг танилцуулж, мод бэлтгэлд гарахаас өмнө заавар зөвлөмжийг өгч, хууль бус 
мод бэлтгэлээс урьдчилан сэргийлж ажиллах үүрэг чиглэл өгч, баталгаа гаргуулж, ААН, 
нөхөрлөлүүдтэй гэрээ байгуулсан. Мэдээлэл зөвлөгөөнд 20 хүн хамрагдсан.  

Гал түймэрийн аюултай үеэр ойн нөхөрлөл, аж ахуйн нэгж, иргэдэд ой, хээрийн 
түймрээс урьдчилан сэргийлэх сэрэмжлүүлэг мэдээллийг цахимаар болон цаасаар хүргэж, 
сурталчилсан. Сурталчилгаанд 2500 гаруй иргэн хамрагдсан. Мөн хөдөөгийн багийн  400 
гаруй айл өрхөд ой, тал хээрийн түймэрээс урьдчилан сэргийлэх, асаасан гал, нурам, цогоо 
бүрэн унтрааж байх санамж бичиг, сэрэмжлүүлэгийг өгсөн. 

 
6 багийн Засаг дарга нарт Сумын Гэмт хэргээс урьдчилан сэргийлэх ажлыг 

зохицуулах салбар зөвлөл, сумын ЗДТГ-ын Хууль, эрх зүйн мэргэжилтэн хамтран 
Өвөрхангай аймгийн Хархорин сум дахь сум дундын Прокурорын газраас ирүүлсэн 
Прокурорын мэдэгдлийг танилцуулж, зөрчил арилгах, зөрчил гаргахаас урьдчилан 
сэргийлж, Эрүүгийн хуулийн 22.1 дүгээр зүйл, Зөрчлийн тухай хууль, Төрийн албаны тухай 
хуулийн холбогдох заалтаар сургалт хийж, гарын авлага тарааж, зөвлөмж өгсөн.  
 

   

Гэр бүлийн хүчирхийлэл, гэр бүл салалт, архидан согтуурах явдал ихэсч байгааг 
бууруулах, гэр бүлүүдэд нөлөөлөх зорилгоор Сумын ЗДТГ-ын Нийгмийн бодлогын 
мэргэжилтэн, 5 дугаар багийн Засаг дарга хамтран Гэр бүлийн хүчирхийлэлтэй тэмцэх, 
урьдчилан сэргийлэх, хүүхдийн эрх, Гэр бүлийн тухай хууль, Гэр бүлүүдэд чиглэсэн “Гэр 
бүлийн үнэ цэн” уулзалт ярилцлагыг амжилттай зохион байгуулсан.  

Уг арга хэмжээнд залуу, дунд, ахмад үеийг төлөөлсөн гэр бүлийг зочноор урин 
оролцуулж, гэр бүлийн үнэ цэн, хоорондын харилцаа, үр хүүхдээ өсгөн хүмүүжүүлэх, гэр 
бүлийн хүчирхийллийн хор уршиг, зөв хүн болж төлөвших арга ухааныг зааж, зөвлөсөн ач 
холбогдолтой нэвтрүүлэг болсон.  

Мөн урилгаар ЕБС-ийн ахлах ангийн сурагчдыг оролцуулсан. Арга хэмээнд нийт 50 
гаруй иргэн хамрагдсан. Нэвтрүүлгийг монтажлан олон нийтийн сүлжээгээр хүргэх юм.   

2023 оны 04 дүгээр сарын 20-нд Хүүхдийн бэлгийн хүчирхийллийн эсрэг “Үжин” 

төвийн тэргүүн Ундраа суманд ирж ажиллан хүүхдийн өмнө үүрэг хүлээгчдийн сургалтыг 
төрийн албан хаагчдад, гэр бүлийн хүчирхийллийн хор уршиг, гэр бүлийн харилцаа, эрүүл 
зөв амьдралын дадалд суралцах, хүүхэд хүмүүжүүлэх эерэг аргын талаарх сургалтыг иргэд 
тус тус зохион байгуулсан.  

 
Нийт 168 хүн хамрагдсан.   

ЗДТГазрын гэр бүлийн зөвлөл “Гэр бүлийн өдөр”-ийг тохиолдуулан аймгийн гэр бүл, 
хүүхэд, залуучуудын хөгжлийн газрын гэр бүл хөгжлийн асуудал хариуцсан ахлах 
мэргэжилтэн Ч.Төвхөнбаярыг урин авчирч гэр бүл төлөвлөлт, гэр бүлийн харилцаа, 
тогтвортой гэр бүл, хүүхэд хүмүүжүүлэх эерэг арга, угийн бичиг бичихийн ач тус сургалтыг 
2 удаа зохион байгуулж нийт 96 иргэн хамрагдсан. 

2023 оны 10 сард ЗДТГ-ын Нийгмийн бодлогын мэргэжилтэн нь Ерөнхий 
боловсролын сургуулийн захиргаатай хамтран сурагчдын дунд Үе тэнгийн дээрэлхэлт, 
хүүхдийн сэтгэл зүйн дарамт болон суманд тулгамдаж буй асуудлаар 80 хүүхдийн дунд 
хэлэлцүүлэг зохион байгуулсан. Чи ганцаараа биш сошиал нөлөөллийн аяны хүрээнд 
шторк болон зургийг олон нийтийн сүлжээнд мэдээллэж нийт 1500 гаруй хүнд хүргэж 
ажилласан. 

 

 
 

ЗДТГ-ын Нийгмийн бодлогын мэргэжилтэн нь Эрүүл мэндийн төвийн нийгмийн 
ажилтантай хамтран өсвөр насны охидын дунд охидын эрх ба байр суурь, гэр бүл 
төлөвлөлт, хүчирхийллийн хэлбэр тэдгээрээс урьдчилан сэргийлэх арга зам гэсэн 
сургалтуудыг 54 охидын дунд зохион байгууллаа. 

Хамтдаа шалгая, хамгаалъя арга хэмжээний хүрээнд 3 байгууллагын гаднах орчны 
эрсдэлийн үнэлгээг хийж олон нийтийн сүлжээнд шторк мэдээлэл түгээж 2000 хүнд хүрсэн. 

                 
 

Засгийн газрын “Хурдан морины уралдааны талаар авах зарим арга хэмжээний 
тухай” 2019 оны 57 дугаар тогтоолыг хэрэгжүүлж сумын Засаг даргын 2023 оны А/11 дүгээр 
захирамжийг сурталчилан жил бүрийн 11 дүгээр сарын 01-ний өдрөөс 05 дугаар сарын 01-
ний өдрийг хүртэл хурдан морины уралдаан, сунгаа, үсэргээ зохион байгууллахыг 
хориглосон шийдвэрийг цахим сүлжээгээр сурталчилсан. Мөн хүүхдийн тусламжийн утас 
108-ийн мэдээллийг иргэдэд түгээн ажилласан.  

                   
 
 

Боловсрол, соёлын  салбарын чиглэлээр зохион байгуулсан 
сургалт, сурталчилгаа 

 
Сургуулийн өмнөх боловсролын байгууллагууд, Ерөнхий боловсролын сургуулийн 

сурагчдын эцэг, эхчүүдийн дундын группд боловсролын чиглэлээр явуулж буй үйл 
ажиллагаа болон мэдээ мэдээлэл,  цахим сургалт, зөвлөгөө, зөвлөмж зэргийг бэлтгэн 
тогтмол мэдээлж ажилладаг.  

Сургуулийн өмнөх боловсролын байгууллагуудад “Хүнсний хангамжийг нэмэгдүүлэх 
зорилтот жилийн шийдвэрийг нийт 32 багш, ажилчдад танилцуулсан. 

“Эрүүл мэндийн боловсрол” сургалтыг 2023 оны 01-р сарын 09-нд зохион 
байгуулсан. Сургалтад  СӨББ-ын бүлгийн 9 багш хамрагдсан.  

2023 оны 02 дугаар сарын 14-нд “Анхны тусламж” сургалтыг СӨББ-ын 32 багш, 
ажилчдад зохион байгуулсан.  

2023 оны 03 дугаар сарын 16-нд “Хүнсний бүтээгдэхүүний таних тэмдэг 
тэмдэглээний тухай” сургалтыг 32 багш, ажилчидад зохион байгуулж 3 бэлтгэл бүлгийн 70 
эцэг, эхэд брошур тараасан. 

2023 оны 03 сарын 03-07 ны өдрүүдэд 12 дугаар ангийн сурагчдын  эцэг, эх, асран 

хамгаалагчдын  сургалтыг зохион байгууллаа. Сургалтаар Хүүхэд хамгааллын тухай хууль, 
Боловсролын хууль тогтоомжийн хэрэгжилт, хүүхдүүдийн мэргэжил сонголт, их, дээд 
сургуулиудын талаарх мэдээлэл, зөвлөгөө, ажил мэргэжлийн чиг баримжаа олгох талаар 
мөн ЭЕШ-ын сонгоны багш, сурагч, эцэг, эх, асран хамгаалагчийн ганцаарчилсан уулзалт, 
мэдээлэл зэргийг өгч ажилласан. Сургалтад 61 эцэг, эх, асран хамгаалагч оролцсон. 

 

    
 

Ерөнхий боловсролын сургуулиас 2023 оны 4 дүгээр сард эцэг, эх, асран 
хамгаалагчдын эрх зүйн мэдлэгийг нэмэгдүүлэх чиглэлээр Хүүхдийн төлөө хамтдаа аяны 
хүрээнд хүүхэд хамгааллын багаас санаачилан  бага ангийн 28 бүлгийн 816 \давхардсан 
тоогоор\ эцэг эх, асран хамгаалагчдад хүүхдийн эрх, хүүхдийн эсрэг хүчирхийлэл, бага 
насны хүүхдийн эрсдэлээс урьдчилан сэргийлэх, Зөрчлийн тухай хууль, Эрүүгийн тухай 
хуулийг сурталчлах, сурагчдыг гэмт хэргээс урьдчилан сэргийлэх талаар 26 цагийн модуль 
сургалтыг зохион байгуулсан.  

 
Боловсролын ерөнхий газраас 2023 оны 09 дүгээр сарын 15-ны өдөр зохион 

байгуулсан  “Боловсрол ба эцэг, эхийн оролцоо” сэдэвт  цахим зөвлөгөөнд ЕБСургуулийн  
1-12-р ангийн төлөөлөл 94 эцэг эх, асран хамгаалагч оролцсон. Цахим зөвлөгөөнд 
“Боловсролын ерөнхий хууль”, “Хүүхэд хамгааллын тухай” хуулиудыг танилцуулсан.  

Зөвлөгөөний талаарх мэдээллийг анги бүрээс төлөөлөн зөвлөгөөнд оролцсон эцэг, 
эхчүүдээр дамжуулан ангийн бусад эцэг, эхэд хүргэх ажлыг шат дараалалтайгаар зохион 
байгуулах мөн сургуулийн албан ёсны цахим хуудсаар дамжуулан олон нийтэд түгээн 
дэлгэрүүлж ажиллахаар төлөвлөж байна. 

 

Ерөнхий боловсролын сургуулийн захиргаанаас 2023 оны 10 дугаар сарын 16-23-ны 
хооронд "ХАМТДАА-МЭДЬЕ" мэдээлэл авах 7 хоног болгон зарлаж сургуулийн сурагчдын 
эцэг, эх, асран хамгаалагчдын хурал болон сургалтыг зохион байгууллаа. Сургалтад 60 
бүлгийн 680 эцэг, эх, асран хамгаалагч хамрагдсан. 

Сургалтаар:  
1.Боловсролын ерөнхий хуулийн талаар танилцуулга мэдээлэл (ЕБС-ийн захирал) 
2.Өнгөрсөн хичээлийн жилийн үйл ажиллагаа, ололт амжилт (ЕБС-ийн захирал)  
3.2023-2024 оны хичээлийн жилийн баримтлах бодлого чиглэл (ЕБС-ийн захирал) 
4.Сурагчдаас төлбөр хураамж хураахгүй байх талаарх мэдээлэл (ЕБС-ийн захирал)  
5.Хүүхдийн эрхийн тухай хууль, Хүүхэд хамгааллын тухай хууль, хүүхэд хамгаалалд 

эцэг, эх, асран хамгаалагчдын оролцоо, тулгамдаж буй асуудлуудаар (Нийгмийн ажилтан) 
6.Хүүхдийн нас, насны онцлог, зөвлөгөө мэдээлэл (Сэтгэл зүйч)  
7.Сургалттай холбоотой дүрэм журам, үйл ажиллагааны талаар (Сургалтын 

менежерүүд) тус тус танилцуулж багш нар маань сургууль эцэг, эх, асран хамгаалагч, 
суралцагчийн гуравласан гэрээгээ байгууллаа.  

Сургуулийн өмнөх боловсролын байгууллагууд дотооддоо 2023 оны 04 дүгээр сарын 

05-нд Хөдөлмөрийн тухай хуулийн сургалт зохион байгуулж 32 багш, ажилчид хамрагдсан. 

  

 

2023 оны 05 дугаар сарын 15 нд Соёлын яамнаас зохион байгуулсан Богд хааны 
музейн захирал Ц.Эрдэнэбаатарын “Үндэсний нэгдмэл үнэт зүйл” “Монгол хүний ондоошил” 
“Өндөр гэгээний дэг хийц” сэдэвт сургалтад  нийт 33 багш, ажилчид хамрагдсан. 

 

                 
 
2023 оны 05 дугаар сарын 08-нд ЗДТГ-ын Улсын бүртгэгч Ө.Гөлгөө 1 дүгээр 

цэцэрлэгийн эцэг, эх, асран хамгаалагч нарт “Хүүхдээ хэрхэн номонд дуртай болгох вэ” 
сургалт зохион байгуулсан. Сургалтад 30 эцэг, эх хамрагдсан.  

 

 
Сургуулийн өмнөх болон ерөнхий боловсролын тухай хуулийг хэрэгжүүлж 2023 оны 

07 дугаар сард 2 дугаар баг Билүүтийн аманд зуны сургалтын үйл ажиллагааг зохион 
байгуулж, багш Н. Эрдэнэтогтох Хүүхэд хүмүүжүүлэх эерэг ба сөрөг аргын талаар сургалт, 
хэлэлцүүлэг 22 эцэг, эхэд зохион байгуулсан. Мөн Хүүхэд хүмүүжүүлэх эерэг арга 
зөвлөмжийг бэлтгэн тараасан. 

2023 оны 08 дугаар сарын 30-ны өдөр Багш нарын бага хуралд 1 дүгээр цэцэрлэгийн 

эрхлэгч, арга зүйч, 10 багш, 2 дугаар цэцэрлэгийн эрхлэгч, багш, туслах багш 11 хүн 
хамрагдаж Боловсролын ерөнхий хууль, Сургуулийн өмнөх болон ерөнхий боловсролын 
тухай хуулийн гол зохицуулалтын талаар мэдээлэл авсан. 

 

 
   

Цэцэрлэг, ерөнхий боловсролын сургуулийн эцэг эх, асран хамгаалагчдад 
зориулсан Боловсрол ба эцэг эхийн оролцоо зөвлөгөөн, хэлэлцүүлэгт 1 дүгээр цэцэрлэгээс 
2023 оны 09 дүгээр сарын 15-ны өдөр цахимаар 10 бүлгийн 20 эцэг, эх хамрагдлаа.  

 

 
 
2023 оны 09 дүгээр сарын 05-нд 1 дүгээр цэцэрлэгийн эрхлэгч Н.Батжаргал 

Сургуулийн өмнөх болон ерөнхий боловсролын тухай хуулийн шинэчилсэн найруулгаар 32 
багш, ажилчид сургалт зохион байгуулсан.  

1 дүгээр цэцэрлэгийн эрхлэгч 2023 оны 10 дугаар сарын 11-ны өдөр Боловсролын 

ерөнхий хууль, сургуулийн өмнөх болон ерөнхий боловсролын тухай хуулиар 32 багш 
ажилчдад сургалт явуулж, 32 ширхэг гарын авлага тарааж, 11 дүгээр сарын 15-ны өдөр 
багш, ажилчдаас шалгалт авч, хуулийн мэдлэгийн түвшинг тогтоосон.  

 
 
1 дүгээр цэцэрлэг 2023 оны 10 дугаар сарын 24-ны өдөр 10 бүлгийн 200 гаруй эцэг, 

эх, асран хамгаалагч, харгалзан дэмжигч нарт ‘’Гэр бүлийн орчинд сурч хөгжих таатай 
орчин нөхцөл бүрдүүлэх’’, эцэг эх асран хамгаалагч, харгалзан дэмжигчийн эрх, үүргийн 
талаар сургалт зохион байгуулсан.  

  
 

1 дүгээр цэцэрлэг 2023 оны 11 дүгээр сарын 09-ны өдөр багш, ажилтнуудынхаа 
эрүүл мэндийн боловсролыг сайжруулах зорилгоор ‘’Анхны тусламж’’ үзүүлэх /Хахах, 
түлэгдэх, усанд осолдох үед / нь сэдэвт сургалт зохион байгуулсан. Сургалтад 33 багш, 
ажилчин хамрагдсан.  

2 дугаар цэцэрлэг 2023 оны 10 дугаар сард хүүхдүүдийнхээ эцэг, эхийн хурлыг хийж, 

хурлын үеэр “Сургуулийн өмнөх боловсрол болон ерөнхий боловсролын тухай хууль”-ийн 
танилцуулга, эцэг эхийн эрх, үүрэгтэй холбоотой заалтын талаар сургалт мэдээлэл өгсөн. 
Эцэг, эхчүүдэд “Шүд зөв угаах”, ”2 настай хүүхдийн онцлог” гэсэн сэдвээр гарын авлага 
бэлтгэн тараасан. Мэдээлэлд нийт 120 эцэг, эх хамрагдаж, 240ш тараах материал 
тараасан.  

    

      
  

2 дугаар цэцэрлэгийн эрхлэгч 2023 оны 11 дүгээр сарын 03-нд багш, ажилчдад 
“Боловсролын ерөнхий хууль”, ”Сургуулийн өмнөх боловсрол болон ерөнхий боловсролын 
тухай хууль”-ийг танилцуулж, багш нарт хамааралтай заалтын дагуу ярилцлага зохион 
байгуулсан.  

2 дугаар цэцэрлэгийн Гэр бүлийн зөвлөлөөс 2023 оны 11 дүгээр сарын 20, 23-ны 

өдөр багш, ажилчдад  “Гэр бүлийн хүчирхийллээс урьдчилан сэргийлэх” сэдэвт сургалт, 
“Гэр бүлийн харилцаа ёс зүй” сэдэвт сургалтыг тус тус  зохион байгуулсан. Сургалтад  16 
албан хаагч хамрагдсан. 
 

   

  
 
Олон Улсын охидын эрхийг хамгаалах өдрийг тохиолдуулан сумын Соёлын төвөөс 

Соёлын төвийн дэргэдэх “Хүрхрээн чимэг” бүжгийн дугуйлангийн охидуудын дунд “BARBIE 
GIRLS” өдөрлөгийг зохион байгууллаа.  

 Өдөрлөг, сургалтад 30 хүүхэд хамрагдсан. Энэхүү өдөрлөгөөр охидын эрхийн 
талаар мэдээлэл, охидын хүргэхгүйн тухай ойлголт, аюул тохиолдсон үед хэрэглэх аюулгүй 
дохиолол 30ш бэлэг болгож өгсөн.  

Сумын ЗДТГазар, Соёлын төвөөс Төвхөн хийдтэй хамтран “Орхоны хөндийн соёлын 
өвийн хадгалалт, хамгаалалтын асуудал” эрдэм шинжилгээний хурал, уулзалт зөвлөгөөнд 
“Төвхөн хийдийн хадгалалт хамгаалалтын өнөөгийн байдал, тулгамдсан буй асуудал” 
сэдвээр илтгэл бэлтгэн хэлэлцүүлж, аймгийн Засаг даргын зөвлөлийн хуралд уламжилсан.  
 

    
 

Соёлын төвөөс  ЕБС-ийн 9-12-р ангийн сурагчдын дунд “Ураг удмын хэлхээ” угийн 
бичгийн сургалтыг зохион байгуулж, сурагчдын дунд АХА тэмцээн болон ураг удмын 
хэлхээг товч, бүтээлчээр хөтөлсөн сурагчдыг шалгаруулж, дурсгалын зүйлээр шагнасан. 

Соёлын тухай хуулийг сурталчилах, “Соёлын бүтээлч сар” аяны хугацаанд иргэдийг 
соён гэгээрүүлэх, идэвх санаачилгыг өрнүүлэх зорилготой “Бүтээлч уншлага” арга хэмжээг 
зохион байгуулж, уншигчдын уншсан номын сэтгэгдлийг олон нийтэд сурталчиллаа.  
 

     
 
 

Мөн аян хүрээнд Соёлын төвөөс ЕБС-ийн ахлах ангийн сурагчдад соёлын эрхийн 
бичгийг олгон сурагчдад насны онцлогт тохирсон үйлчилгээнүүдийг үзүүлж байна. Үүнд: 4 
удаа кино үзэх /танхимаар /, цахим ном унших /утсандаа Мplus апп суулгах /, цахим дуу 
хөгжим сонсох /утсандаа Mmusic апп суулгах/ зэрэг.  

 

     
 
Соёлын төвөөс “Хүрхрээн чимэг” дугуйлангийн сурагчдад цахим орчинд зохистой 

хэрэглээний талаар гарын авлага бэлтгэн тараасан. 

Эрүүл мэндийн салбарын хууль тогтоомжийг сурталчлах чиглэлээр: 
 

Цаг үеийн нөхцөл байдалтай уялдуулан Эрүүл мэндийн төвөөс салбарын хууль, эрх 
зүйн сургалт, мэдээллийг тухай бүр зохион байгуулан ажиллаж байна.   

Хэвтэн эмчлүүлэгч нарт больницын дотоод журамыг танилцуулж, үйлчлүүлэгчийн 
эрх үүргийн талаар мэдээлэл хийсэн. Нийт 32 хүнд мэдээлэл хийсэн байна.  

Архидан согтууралтай тэмцэх тухай хуулийг эмч, ажилтнууддаа хийж, ажлын байран 
дээр архидан согтуурсан тохиолдолд шат дараалсан арга хэмжээг авах талаар дотоод 
журамд тусгаж баталсан. Нийт 27 эмч, ажилтан хамрагдсан.  

Дэлгэцийн донтолт, хүүхдийн осол гэмтлийн чиглэлээр ЕБС-ийн 9-12 ангийн 110 
охинд Хүний эрх, хүн худалдаалах гэмт хэрэгээс урьдчилан сэргийлэх, мөн охидын 
жирэмслэлт, үр хөндөлт, БЗДХ-аас урьдчилан сэргийлэх талаар сургалт зохион байгуулсан. 

Цахим орчинд хүүхдийн ахуйн осол, гэмтлээс урьдчилан сэргийлсэн 5 төрлийн 
мэдээлэл түгээсэн. Хандалт 2500. 

Химийн бодисын осол, цочмог хордлогын чиглэлээр хөдөөгийн 1, 6 багт ажиллаж 
архидан согтуурах, архины хордлогоос сэргийлэх талаар 18 эрэгтэйд сургалт хийсэн. Мөн 
бага насны хүүхдүүд бензин, шар цавуу, газанд хордох эрсдэлтэй тул түүнээс урьдчилан 
сэргийлэх талаар асран хамгаалагч нарт зөвлөгөө өгсөн.  

Угаарын хийн хордлогоос урьдчилан сэргийлэх, хариу арга хэмжээний чиглэлээр 
Сумын 19500 гишүүнтэй групп, ЭМТ-ийн 1300 дагагчтай пэйж хуудсанд 2 төрлийн мэдээлэл 
байршуулсан. Хандалт 267. 

Сар шинийн өдрүүдэд осголт хөлдөлтөөс урьдчилан сэргийлэх талаар цахим орчинд 
4  төрлийн мэдээлэл байршуулсан. Хандалт 341.   

 
Олон улсын эмэгтэйчүүдийн эрхийг хамгаалах өдрөөр сумын эмэгтэйчүүдийн  

хүндэтгэлийн арга хэмжээнд Эмэгтэйчүүдийн эрүүл мэндийн асуудлаар багцалсан 
сургалтыг маш сонирхолтой хэлбэрээр зохион байгуулсан нь оролцогчдын талархалыг 
хүлээсэн. Нийт 200 гаруй эмэгтэй хамрагдсан. 

 

  
 
Эрүүл мэндийн төвийн Ёс зүйн багаас эмч, ажилтнуудад эмнэлгийн мэргэжилтний 

ёс зүйн дүрэм, харилцаа хандлагын талаар сонирхолтой хэлбэрээр сургалт зохион 

байгуулсан. Нийт 18 эмч, ажилтан хамрагдсан.  

Бат-Өлзий сумын ЭМТ-ийн эмч нараас албан тушаалаа урвуулан ашиглаж хуурамч 

магадлагаа, бичиг үйлдсэн зөрчил гарсан ба энэхүү зөрчлийг арилгах талаар дараах ажлыг 

байгууллага дээрээ зохион байгуулсан.   

1. Эмч, ажилтнуудад прокурорын газраас ирсэн албан мэдэгдлийг танилцуулсан. 

2. “Гэмт хэрэг гэж юу вэ?”, Зөрчлийн тухай хуулийн шинэчилсэн найруулга, Эрүүгийн 

тухай хуулийн заалтуудаар товчилсон сургалт мэдээлэл хийсэн.  

 

  
 

 
ЭМТөвөөс “Эрүүл мэндийн Саятан” сэдэвт сургалт хэлэлцүүлэгийг ЕБС-ийн 11-12 

ангийн сурагчдад зохион байгуулсан. Охид, хөвгүүд нийт 160 хүүхэд хамрагдсан. 
Сургалтаар: Нөхөн үржихүйн боловсрол, хүсээгүй жирэмслэлт, үр хөндөлт, хөвгүүдийн 
НҮЭМ, Донтолт гэж юу вэ? Дэлгэц, Гар утас, Архи тамхины хор уршиг, Сүрьеэ бол эдгэрдэг 
өвчин мөн үү? Гэх сэдвүүдээр хийж, эрүүл  мэндийн боловсролыг сонирхолтой хэлбэрээр 
хүргэсэн.  

Хичээл сургууль амарсантай холбогдуулан бага насны хүүхдийн хараа хяналтыг 
сайжруулах, ахуйн осол гэмтлээс урьдчилан сэргийлэх зорилгоор ЭМТөвийн эмч, 
ажилтнууд хорооллоор гэрийн эргэлт хийж нийт 151 хүүхдийн асран хамгаалагч нарт гэрийн 
орчинд зөвлөгөө, мэдээлэл өгсөн.  

Сумын 19500 дагагчтай бүлэг, 1300 дагагчтай эмнэлгийн пэйж хуудсанд электрон 
тамхины хор уршигийн талаар зурагт хуудас мэдээлэл оруулж ажиллаа. 

 
Эрүүл мэндийн төвийн Хүний хувийн мэдээлэл хамгаалах тухай хуулийн 9 дүгээр 

зүйлийн 9.2.2, 10 дугаар зүйлийн 10.1.3, Эрүүл мэндийн даатгалын үндэсний зөвлөлийн 
2023 оны 08 дугаар тогтоолын 7.1 заасны дагуу эрүүл мэндийн байгууллагууд програм 
хангамжийн тусламжтайгаар даатгуулагч иргэдийн мэдээлэл хадгалагддаггүй биометрийн 
танигч төхөөрөмжийг ашиглан яаралтай тусламж үйлчилгээний А ангилал, түргэн тусламж, 
эрчимт эмчилгээ, хэвлийн диализ, хөнгөвчлөх тусламж үйлчилгээний төрлөөс бусад 
тусламж үйлчилгээг үзүүлэх бүртээ үйлчлүүлэгчийн гарын хурууны хээг таниулж, төрийн 
мэдээлэл солилцооны “ХУР” системээс иргэний хурууны хээний мэдээллийг 
баталгаажуулах сервисийг ашиглан шалгах бэтгэл ажлыг хангуулах тухай мэдээллийг 
ЭМТөвийн их эмч нарт сургалт зохион байгуулсан.  

 
Эрүүл мэндийн даатгалын үндэсний зөвлөлийн 2023 оны 08 дугаар тогтоолоор нийт 

14 төрлийн тусламж, үйлчилгээ авахад /тухайлбал Халдварт өвчний, шүд амны хөндийн, 
чих хамар хоолойн, хорт хавдар, осол гэмтлийн, арьс харшлын, сэтгэц, зан үйлийн 

Эмч,  ажилтнуудаас 10 асуулт бүхий хууль эрх 

зүйн мэдлэг шалгах сорил авхад нийт 19 эмч 

ажилтнууд оролцсоноос сургалтын өмнөх мэдлэг 

60% байсан бол сургалтын дараах мэдлэгийн 

түвшин 94% баолсон байна.  

эмгэгийн, уламжлалт анагаах ухааны, сэргээн засах, амбулториор хийгдсэн мэс засал, 
шүдний тусламж үйлчилгээ, мэс засал, диализын тусламж үйлчилгээнд, мөн жирэмсэн, 18 
хүртэлх насны хүүхэд/ 13А маягт шаардахгүй болсоныг эмч, ажилтнуудад танилцуулж, 
цахим болон амбулториор үйлчлүүлэгч нарт энэ мэдээллийг түгээн ажилласан. 

2023 онд группын сунгалтанд хамрагдсан 201 хүнд Хөгжлийн бэрхшээлтэй хүний 
эрхийн тухай хуулиар сургалт зохион байгуулсан. 

ЭМТөвийн эмч, ажилтнуудад хөдөлмөрийн аюулгүй байдал, эрүүл ахуйн хуулийн 
заалтуудаар сургалт хийж, 21 эмч, ажилтан хамрагдсан. 

